
Ministerio VVRP ta lansa pagina di facebook

Ministerio VVRP awor ta konta ku su propio pagina di facebook ku ta hiba e nomber
Ministerio di Trafiko i Transport i Planifikashon Urbano (VVRP). Ku e péagina aki e
ministerio ta bai un paso mas leu den su forma di komunika. E ta un oportunidat pa duna
tur notisia tur momentu i tambe informashon den diferente forma na komunidat. Ku
diferente forma nos ta referi na video, potret, teksto, link di website i mas. Naturalmente tur
hende ta invita pa like e page i sigui nos i asina keda na altura di tur informashon tokante
VVRP.

Meta prinsipal pa introdusi e pagina di facebook aki ta pa interakta mas tantu ku pueblo dor
di kontestd pregunta, informd, eduka i naturalmente publika notisia. E pagina aki ta hasi e
ministerio mas alkansabel i na mes momento e ta provee informashon relashond ku e
organisashonnan di e ministerio den forma tekstual i of oudiovisual. E hecho ku e
informashon korekto ta yega mas lihé na komunidat ku via otro medionan di
komunikashon, ta evita kreamentu di propio konsepto rondé di susesonan notisioso.

E parti informativo di e pagina di facebook aki semper ta kai bek riba e website di ministerio
vvrp ku ta www.vvrp.cw. Na luna di aprel altimo Ministerio VVRP a lansa e promé fase di
su website. E promé fase aki ta informativo. Den e siguiente fase e website ta bai ofresé un
posibilidat interaktivo. E siudanano e ora ei por download e formulario di petishon ku e
mester, yené i mandé bek huntu ku aneksonan nesesario via di email mes. Ku e fase final e
website ta bai kompletamente online.

